
Yamuna: Stotraratna
Input by Sadanori ISHITOBI
ANALYTIC TEXT VERSION (BHELA conventions)

## Revisions:



- 2020-07-31: TEI encoding by mass conversion of GRETIL's Sanskrit corpus

# Text

namo 'cintyadbhutaklistajñanavairagyarasaye |
nathaya munaye 'gadhabhagavadbhaktisindhave || YStr_1

tasmai namo madhujidanghrisarojatattvajñananuragamahimatisayantasimne
|
nathaya nathamunaye 'tra paratra capi nityam yadiyacaranau
saranam madiyam || YStr_2

bhuyo namo 'parimitacyutabhaktitattvajñanamrtabdhiparivahasubhair
vacobhih |
loke 'vatirnaparamarthasamagrabhaktiyogaya nathamunaye yaminam varaya
|| YStr_3

tattvena yas cidacidisvaratatsvabhavabhogapavargatadupayagatir udarah
|
samdarsayan niramimita puranaratnam tasmai namo muniviraya
parasaraya || YStr_4

mata pita yuvatayas tanaya vibhutih sarvam yad eva niyamena
madanvayanam |
adyasya nah kulapater vakulabhiramam srimat tadanghriyugalam
pranamami murdhna || YStr_5

yan murdhni me srutisirassu ca bhati yasminn asmanmanorathapathah
sakalah sameti |
stosyami nah kuladhanam kuladaivatam tat padaravindam
aravindavilocanasya || YStr_6

tattvena yasya mahimarnavasikaranuh sakyo na matum api
sarvapitamahadyaih |
kartum tadiyamahimastutim udyataya mahyam namo 'stu kavaye nirapatrapaya
|| YStr_7

yad va sramavadhi yathamati vapy asaktah staumy evam eva khalu te 'pi
sada stuvantah |
vedas catur mukhamukhas ca; maharnavantah ko majjator
anukulacalayor visesah ? || YStr_8

kim caisa saktyatisayena na te 'nukampyah stotapi tu stutikrtena
parisramena |
tatra sramas tu sulabho mama mandabuddher ity udyamo 'yam ucito mama
cabjanetra ! || YStr_9

naveksase tyadi tato bhuvanany amuni nalam prabho bhavitum eva kutah
pravrttih ? |
evam nisargasuhrdi tvayi sarvajantâüh svamin ! citram idam
asritavatsalatvam || YStr_10

svabhavikanavadhikatisayesitrtvam narayana ! tvayi na mrsyati



vaidikah kah ? |
brahma sivah satamakhah paramasvarad ity ete 'pi yasya
mahimarnavaviprasas te || YStr_11

kas srih sriyah ? paramasattvasamasrayah kah ? kah
pundarikanayanah ? purusottamah kah ? |
kasyayutayutaikakalamsakamse visvam
vicitracidacitpravibhagavrttam || YStr_12

vedapaharagurupatakadaityapidapadvimocanamahisthaphalapradanaih |
ko 'nyah prajapasupati paripati ? kasya padodakena sa sivah
svasirodhrtena ? || YStr_13

kasyodare haraviriñcamukhah prapañcah ? ko raksatimam ? ajanista
ca kasya nabheh ? |
krantva nigirya punar udgirati tvadanyah kah ? kena vaisa paravan iti
sakyasankah ? || YStr_14

tvam silarupacaritaih paramaprakrstasattvena sattvikataya
prabalais ca sastraih |
prakhyatadaivaparamarthavidam matais ca naivasuraprakrtayah
prabhavanti boddhum || YStr_15

ullanghitatrividhasimasamatisayisambhavanam tava
paribradhimasvabhavam |
mayabalena bhavatapi niguhyamanam pasyanti kecid anisam
tvadananyabhavah || YStr_16

yad andam andantaragocaram ca yaddasottarany avaranani yani
ca |
gunah pradhanam purusah param padam parat param brahma ca te
vibhutayah || YStr_17

vasi vadanyo gunavan rjuh sucir mrdur dayalur madhurah
sthirah samah |
krti krtajñas tvam api svabhavatah
samastakalyanagunamrtodadhih || YStr_18

upary upary abjabhuvo 'pi purusan prakalpya te ye satam ity anukramat |
giras tvad ekaikagunavdhipsaya sada sthita nodyamato 'tiserate ||
YStr_19

tvadasritanam jagadudbhavasthitapranasasamsaravimocanadayah |
bhavanti lilavidhayas ca vaidikas tvadiyagambhiramano'nusarinah ||
YStr_20

namo namo vanmanasatibhumaye namo namo vanmanasaikabhumaye |
namo namo 'nantamahavibhutaye namo namo 'nantadayaikasandhive || YStr_21

na dharmanistho 'smi, na catmavedi, na bhaktimams tvaccaranaravinde
|
akiñcano 'nanyagatih saranya ! tvatpadamulam saranam prapadye ||



YStr_22

na ninditam karma tad asti loke sahasraso yan na maya vyadhayi |
so 'ham vipakavasare mukunda ! krandami sampraty agatis tavagre ||
YStr_23

nimajjato 'nanta ! bhavarnavantas ciraya me kulam ivasi labdhah |
tvayapi labdham bhagavann idanim anuttamam patram idam dayayah ||
YStr_24

abhutapurvam mama bhavi kim va sarvam sahe me sahajam hi duhkham
|
kim tu tvadagre saranagatanam parabhavo natha ! na te 'nurupah
|| YStr_25

nirasakasyapi na tavad utsahe mahesa ! hatum tava padapankajam |
rusa nirasto 'pi sisuh stanandhayo na jatu matus caranau jihasati
|| YStr_26

tavamrtasyandini padakankaje nivesitatma katham anyad icchati |
sthite 'ravinde makarandanirbhare madhuvrato neksurakam hi viksate ||
YStr_27

tvadanghrim uddisya kadapi kenacid yatha tatha vapi sakrt kuto
'ñjalih |
tadaiva musnaty asubhaby asesatah subhani pusnati na jatu
hiyate || YStr_28

udirnasamsaradavasusuksanim ksanena nirvapya param ca
nirvrtim |
prayacchati tvaccaranarunambujadvayanuragamrtasindhusikarah ||
YStr_29

vilasavikrantaparavaralayam namasyadartiksapane krtaksanam |
dhanam madiyam tava padapankajam kada nu saksatkaravani
caksusa ? || YStr_30

kada punah
sankharathangakalpakadhvajaravindankusavajralañchanam |
trivikrama ! tvaccaranambujadvayam madiyamurdhanam alankarisyati ||
YStr_31

virajamanojjvalapitavasasam smitatasisunasamamalacchavim |
nimagnanabhim tanumadhyamunnatam visalavaksassthalasobhilaksanam
|| YStr_32

cakasatam jyakinakarkasaih subhais caturbhir ajanuvilambhir
bhuhaih |
priyavatamsotpalakarnabhusanaslathalakabandhavimardasamsibhih
|| YStr_33

udagrapinamsavilambikundalalakavalibandhurakanbukandharam |
mukhasriya nyakkrtapurnanirmalamrtamsubimbamburuhojjvalasriyam



|| YStr_34

prabuddhamugdhambujacarulocanam savibhramabhrulatam ujjvaladharam |
sucismitam komalagandam unnasam lalataparyantavilambitalakam ||
YStr_35

sphuratkiritangadaharakandhikamanindrakañcigunanupuradibh
ih |
rathangasankhasigadadhanurvarair lasattulasya vanamalayojjvalam ||
YStr_36

cakartha yasya bhavanam bhujantaram tava priyam dhama
yadiyajanmabhuh |
jagatsamastam yadapangasamsrayam yadartham ambhodhir amanthy abandhi
ca || YStr_37

svavaisvarupyena sadanubhutayapy apurvavadvismayamadadhanaya |
gunena rupena vilasacestitais sada tavaivocitaya tava sriya ||
YStr_38

taya sahasinam anantabhogini prakrstavijñanabalaikadhamani |
phanamanivratamayukhamandalaprakasamanodaradivyadhamani ||
YStr_39

nivasasayyasanapadukamsukopadhanavarsatapavaranadibhih |
sarirabhedais tava sesatam gatair yathocitam ssa itirite janaih
|| YStr_40

dasas sakha vahanam asanam dhvajo yas te vitanam vyajanam
trayimayah |
upasthitam tena puro garutmata tvadanghrisammardakinankasobhana ||
YStr_41

tvadiyabhuktojjihitasesabhojina tvaya nisrstatmabharena
yadyatha |
priyena senapatina nyavedi tattathanujanantam udaraviksanaih ||
YStr_42

hatakhilaklesamalaih svabhavatas tvadanukulyaikarasais tavocitaih |
grhitatattatparicarasadhanair nisevyamanam sacivair yathocitam ||
YStr_43

apurvananarasabhavanirbhadraprabaddhaya mugdhavidaghalilaya |
ksananuvat ksiptaparadikalaya praharsayantam mahisim
mahabhujanam || YStr_44

acintyadivyadbhutanityayauvanasvabhavalavanyamayamrtodadhim |
sriyah sriyam bhaktajanaikajivitam samartham apatsakham arthikalpakam
|| YStr_45

bhagavantam evanucaran nirantaram prasantanissesamanorathantarah |
kadaham aikantikanityakinkarah praharsayisyami sanathajivitah ||
YStr_46



dhig asucim avinitam nirbhayam mam alajjam paramapurusa yo 'ham
yogivaryagraganyaih |
vidhsivasanakadyair dhyatum atyantaduram tava parijanabhavam kamaye
kamavrttah || YStr_47

aparadhasahasrabhajanam patitam bhimabhavarnavodare |
atagim saranagatam hare krpaya kevalam atmasatkuru || YStr_48

avivekaghanandhadinmukhe bahudha santataduhkhavarsini |
bhagavan bhavadurdine pathah skhalitam mam avalokayaciyuta || YStr_49

na mrsa paramartham eva me srnu vijñapanam ekam agratah |
yadi me na dayisyase tato dayaniyas tava natha durlabhah || YStr_50

tad aham tvad rte na nathavan mad rte tvam dayaniyavan na ca |
vidhinirmitam etam anvayam bhagavan palaya ma sma jihapah || YStr_51

vapuradisu yo 'pi ko 'pi va gunato 'sani yathatathavidhah |
tad ayam tava padapadmayor aham adyaiva maya samarpitah || YStr_52

mama natha yad asti yo 'smy aham sakalam tad dhi tavaiva madhava |
niyatasvam iti prabuddhadhir atha va kim nu samarpayami te || YStr_53

avabodhitavan imam yatha mayi nityam bhavadiyatam svayam |
krpayaivam ananyabhogyatam bhagavan bhaktim api prayaccha me || YStr_54

tava dasyasukhaikasanghinam bhavanesu astv api kitajanma me |
itaravasathesu ma sma bhud api me janma caturmukhatmana || YStr_55

sakrt tvadakaravilokanasaya trnikrtanuttamabhuktimuktibhih |
mahatmabhir mam avalokyatam naya ksane 'pi te yad viraho 'tidussahah
|| YStr_56

na deham na pranan na ca sukham asesabhilasitam na catmanam
nanyat ki api tava sesatvavibhavat
bahirbhutam natha ksanam api sahe yatu satadha vinasam tat
satyam madhumathana vijñapanam idam ||  YStr_57

durantasyanader apariharaniyasya mahato nihinacaro 'ham nrpasur
asubhasyaspadam api
dayasindho bandho niravadhikavatsalyajaladhe tava smaram smaram
gunaganam iticchami gatabhih ||  YStr_58

anicchann apy evam yadi punar iticchann iva rajastamaschannac
chadmastutivacanabhangim aracayam |
tathapitthamrupam vacanam avalambyapi krpaya tvam evaivambhutam
dharanidhara me siksaya manah || YStr_59

pita tvam mata tvam dayitatanayas tvam priyasuhrt tvam eva tvam
mitram gurur asi gatis casi jagatam |
tvadiyas tvadhbrtyas tava parijanas tvadgatir aham prapannas caivam
saty aham api tavaivasmi hi bharah || YStr_60

janitvaham vamse mahati jagati khyaatayasasam sucinam



yuktanam gunapurusatattvasthitividam
nisargad eva tvaccaranakamalaikantamanasam adho 'dhah papatma
saranada nimajjami tamasi ||  YStr_61

amaryadah ksudras calamatir asuyaprasavabhuh krtaghno durmani
smaraparavaso vañcanaparah |
nrsamsah papisthah katham aham ito duhkhajaladher aparad
uttirnas tava paricareyam caranayoh || YStr_62

raghuvara yad abhus tvam tadrso vayasasya pranata iti dayalur yac ca
caidyasya krsna |
pratibhavam aparaddhur mugdha sayujyado 'bhur vada kim apadam agas tasya te
'si ksamayah || YStr_63

nanu prapannas sakrd eva natha tavaham asmiti ca yacamanah |
tavanukampyas smartah pratijñanam madekavarjam kim idam vratam te
|| YStr_64

— Yamuna: Stotraratna (Academic edition — see source file header)


